
ᐱᕙᓪᓕᐊᔪᖅ ᑐᓴᒐᒃᓴᖅ

ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᓵᓚᒃᓴᕋᓱᖕᓂᐅᑉ ᐱᒋᐊᖅᑎᑕᐅᓂᖓ 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 25, 2007) – ᐊᕐᕌᒍᑕᒫᖅᓯᐅᑎ ᑎᑎᕋᓕᕆᑦᑎ ᑎᑎᕋᕈᓐᓇᕐᓂᕐᒧᑦ 

ᐅᖃᓕᒫᕈᓐᓇᕐᓂᕐᒧᑦ ᓵᓚᒃᓴᕋᓱᖕᓂᖅ ᐱᒋᐊᖅᑎᑕᐅᓯᒪᓕᕐᒥᖕᒪᑦ ᐃᓕᖅᑯᓯᓕᕆᔨᒃᑯᓐᓂᑦ ᑕᒪᓐᓇᓗ ᑕᓪᓕᒪᒋᓕᖅᖢᓂᐅᒃ 

ᐊᕐᕌᒍᒋᔭᖓᑕ ᑲᔪᓯᑎᑕᐅᓂᖓ. ᖃᐅᔨᒪᖁᔨᕗᒍᑦ ᐅᓪᓗᖓ ᑭᖑᓪᓕᖅᐹᖓ ᑐᓂᓯᕕᐅᔪᓐᓇᕐᓂᐊᖅᑐᖅ ᐅᓂᒃᑳᖅᓯᒪᔪᓂᒃ 

ᓄᕕᐱᕆ 30, 2007.

“ᑖᓐᓇ, ᑎᑎᕋᓕᕆᑦᑎ, ᐃᓕᓴᖅᓯᕗᖅ ᑎᑎᕋᖅᑕᐅᕙᒃᑐᓂᒃ ᑎᑎᕋᖅᓯᒪᓗᑎᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐱᒻᒪᕆᐊᓘᓪᓗᓂᓗ ᐅᔾᔨᕈᓱᓕᖅᑎᑦᑎᔾᔪᑕᐅᓪᓗᓂ ᐅᖃᐅᓯᑦᑎᓐᓂ,” ᑕᐃᒪᓐᓇ ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 

ᓗᐃ ᑕᐹᕐᔪᒃ ᐅᖃᓚᐅᖅᑐᖅ. “ᐱᓕᕆᐊᖑᓂᐊᖅᑐᖅ ᑕᒪᑐᒪᓂ ᐊᕐᕌᒍᒥ ᑎᑎᕋᕈᓐᓇᕐᓂᕐᒧᑦ ᓵᓚᖃᕋᓱᖕᓂᕐᒥ 

ᑎᑎᕋᕐᓂᐅᓂᐊᖅᑐᖅ ᒪᑐᒥᖓ, ᑲᒪᓇᖅᑐᑦ ᐅᓂᒃᑳᑦ, ᐊᔾᔨᐅᙱᑦᑐᐊᓗᒃ ᖃᓄᐃᓕᐅᕐᓂᕕᓂᖅ, ᖃᓄᐃᓕᐅᕐᓂᕕᓂᕐᓘᓐᓃᑦ 

ᐃᓕᖕᓄᑦ ᑲᒪᓇᓚᐅᖅᑐᖅ”.

ᑖᓐᓇ ᓵᓚᒃᓴᕋᓱᖕᓂᖅ ᒪᑐᐃᙶᖅᐳᖅ ᑭᒃᑯᑐᐃᓐᓇᓄᑦ ᑕᒫᓂᕐᒥᐅᑕᓄᑦ. ᒪᕐᕈᐃᓕᖅᑲᖓᕗᖅ ᓵᓚᒃᓴᕋᓱᒃᑐᓂᒃ 

ᑐᓂᓯᓂᐊᕐᓗᓂ: ᑭᒃᑯᑐᐃᓐᓇᓄᑦ ᒪᒃᑯᒃᑐᓄᓪᓗ. ᑭᒃᑯᑐᐃᓐᓇᓄᑦ ᑐᕌᖓᔪᒧᑦ, ᓯᕗᓪᓕᖅᐹᖅ ᓵᓚᒃᓴᐅᑕᐅᔪᒫᖅᑐᖅ $5000-

ᖑᕗᑦ, ᑐᒡᓕᕆᔭᐅᔪᖅ $3000-ᖑᓪᓗᑎᒃ ᐱᖓᔪᒋᔭᐅᔪᓪᓗ $1000-ᑖᕐᓗᓂ. ᒪᒃᑯᒃᑐᓂᓕ ᐱᓕᕆᐊᖑᓂᐊᖅᑐᓂ,

ᐅᓂᒃᑲᐅᓯᐅᑦᑎᐊᓛᖑᔪᖅ ᓵᓚᒃᓴᐅᑕᐅᔪᒫᖅᑐᖅ $800-ᓂᒃ ᓇᐃᓈᖅᓯᒪᔪᕐᓗ ᐅᓂᒃᑳᑯᓗᓕᐊᖑᔪᖅ ᓵᓚᒃᓴᐅᑕᐅᓗᓂ

$200-ᓂᒃ.

“ᖁᕕᐊᓱᒻᒪᕆᒃᐳᒍᑦ ᑕᒪᑐᒪᓂ ᐊᕐᕌᒍᒥ ᐃᓚᓕᐅᔾᔨᔪᓐᓇᕋᑦᑕ ᒪᒃᑯᒃᑐᓄᑦ ᑐᕌᖓᔪᓂᒃ,” ᑕᐃᒪᓐᓇ ᑕᐹᕐᔪᒃ ᐅᖃᖅᐳᖅ. 

“ᒪᒃᑯᒃᑐᑦ ᐊᑐᕐᓂᖃᖅᑐᒻᒪᕆᐊᓗᖕᒥᒃ ᐃᓅᓂᖃᖅᐸᖕᒥᔪᑦ ᐃᓅᖃᑎᒌᖕᓂᕆᔭᑦᑎᓐᓂ ᐃᑲᔪᖅᑐᕈᒪᓪᓗᑎᒍᓪᓗ 

ᓇᓗᓇᐃᕐᓗᑎᒍᓪᓗ ᐊᔪᙱᒻᒪᕆᖕᓂᕆᔭᖏᑦ ᒪᒃᑯᒃᑐᑦ ᓄᓇᕗᒻᒥᐅᑕᐃᑦ.”

ᐃᓚᑰᙱᑦᑎᐊᖅᑐᑦ ᓵᓚᒃᓴᕋᓱᖕᓂᕐᒧᑦ ᒪᓕᒃᑕᐅᔭᕆᐊᓖᑦ ᒪᓂᒪᑎᑕᐅᕗᑦ ᐃᓕᖅᑯᓯᓕᕆᔨᒃᑯᑦ ᖃᕆᓴᐅᔭᒃᑯᑦ 

ᐃᑭᐊᖅᑭᕕᖓᓂ ᐅᕙᓂ www.gov.nu.ca/cley ᐅᖃᐅᓯᓪᓚᑦᑖᕆᔭᐅᔪᑦ ᑎᑎᕋᖅᓯᒪᓂᖏᑕ ᐊᑖᒍᑦ.

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᐅᔪᓐᓇᖅᑐᖅ:

ᔮᔾᒥᓇ ᐱᐸ

ᑐᓴᐅᒪᑎᑦᑎᓂᕐᒧᑦ ᐊᐅᓚᑦᑎᔨ

ᐃᓕᖅᑯᓯᓕᕆᔨᒃᑯᑦ

(867) 975-5531

ypepa@gov.nu.ca

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.

